VENDIM
Nr.447, daté 13.7.2007

PER RRITJEN E PENSIONEVE SUPLEMENTARE TE USHTARAKEVE, TE
PUNONJESVE TE POLICISE SE SHTETIT DHE TE TRAJTIMEVE TE VEGCANTA
FINANCIARE

Né mbéshtetje té nenit 100 té Kushtetutés, té ligjit nr.8087, daté 13.3.1996 “Pér sigurimin
shogéror suplementar té ushtarakéve té Forcave té Armatosura né Republikén e Shqipérisé, té
ushtarakéve té Ministrisé sé Rendit Publik dhe té Shérbimit Informativ Shtetéror”, té ndryshuar,
té ligjit nr.8661, daté 18.9.2000 “Pér sigurimin suplementar té punonjésve té Policisé sé Shtetit”,
té ligjit nr.9128, daté 29.7.2003 “Pér njé trajtim té vecanté financiar té pilotéve fluturues, né
pension”, té ligjit nr.8455, daté 4.2.1999 “Pér njé trajtim té vecanté té familjeve té pilotéve, gé
humbasin jetén né pérmbushje té detyrés, gjaté fluturimit”, t¢ ndryshuar, té ligjit nr.9361, daté
24.3.2005 “Pér njé trajtim té vecganté financiar té efektivave, oficeré dhe nénoficeré, lundrues té
néndetéseve dhe polumbaréve té Forcave Detare, né pension”, té ligjit nr.8685, daté 9.11.2000
“Pér njé trajtim té vecanté té punonjésve gé kané punuar né miniera né néntoké”, té ndryshuar,
dhe té ligjit nr.9179, daté 29.1.2004 “Pér njé trajtim té vecanté té punonjésve gé kané punuar né
disa ndérmarrje té industrisé ushtarake”, me propozimin e Ministrit t& Financave, Késhilli i
Ministrave

VENDOSI:

1. Pensionet e parakohshme pér vijetérsi shérbimi, pensionet suplementare té plegérisé,
pensionet suplementare té invaliditetit, pensionet suplementare té invaliditetit t€ ushtarakéve, gé,
pér shkak té detyrés béhen té paafté plotésisht, pensionet suplementare familjare, pensionet
suplementare familjare té ushtarakéve, qé, pér shkak té detyrés, humbasin jetén, té caktuara né
mbéshtetje té ligjit nr.8087, daté 13.3.1996 “Pér sigurimin shogéror suplementar té ushtarakéve té
Forcave té Armatosura né Republikén e Shqipérisé, té ushtarakéve té Ministrisé sé Rendit Publik
dhe té Shérbimit Informativ Shtetéror”, t& ndryshuar, dhe pensionet familjare, té caktuara né
mbéshtetje té ligjit nr.8455, daté 4.2.1999 “Pér njé trajtim té vecanté té familjeve té pilotéve, gé
humbasin jetén né pérmbushje té detyrés, gjaté fluturimit”, té ndryshuar, me daté fillimi deri mé
30.6.2007, pérfshiré dhe kjo daté, té rriten né masén 3 pér gind.

2. Pensionet e parakohshme pér vjetérsi shérbimi, pensionet suplementare té pleqériseé,
pensionet suplementare té invaliditetit, pensionet suplementare té invaliditetit t¢ punonjésve té
Policisé sé Shtetit, gé, pér shkak té detyrés, béhen té paafté plotésisht, pensionet suplementare
familjare dhe pensionet suplementare familjare té punonjésve té Policisé sé Shtetit, gé, pér shkak
té detyrés, humbasin jetén, té caktuara né mbéshtetje té& ligjit nr.8661, daté 18.9.2000 “Pér
sigurimin suplementar té punonjésve té Policisé sé Shtetit”, té rriten né masén 3 pér gind.

3. Trajtimi i vecanté financiar i pilotéve fluturues né pension té rritet né masén 3 pér qind.

4. Trajtimi i vecanté financiar i efektivave, oficeré dhe nénoficeré, lundrues, té
néndetéseve dhe polumbaréve té Forcave Detare, né pension, té rritet né masén 3 pér gind.

5. Trajtimi i vecanté i punonjésve, gé kané punuar né miniera né néntoké, té rritet né
masén 3 pér gind.

6. Trajtimi i vecanté i punonjésve té disa ndérmarrjeve ushtarake té rritet né masén 3 pér
gind.

7. Rritjen, né masén 3 pér gind, sipas pikave 1, 2, 3, 4, 5 dhe 6 té kétij vendimi, do ta
pérfitojné té gjitha pérfitimet e caktuara, me daté fillimi deri né 30.6.2007, pérfshiré edhe kété
daté.

8. Efektet financiare, pér vitin 2007, gé rrjedhin nga zbatimi i kétij vendimi, llogariten né
shumén 55 milioné leké dhe té pérballohen nga buxheti i vitit 2007, miratuar pér Institutin e



Sigurimeve Shogérore.

9. Ngarkohen Instituti i Sigurimeve Shogérore dhe Posta Shqiptare sh.a. pér zbatimin e
kétij vendimi.

Ky vendim hyn né fugi pas botimit né Fletoren Zyrtare dhe i shtrin efektet financiare nga
data 1 korrik 2007.

KRYEMINISTRI
Sali Berisha

